ՀԻՄՆԱՎՈՐՈՒՄ

 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավա​րության 2018 թվականի դեկտեմբերի 27-ի «Հա​յաստանի Հանրապետության 2019 թվա​կանի պետական բյուջեի կատարումն ապահո​վող միջոցառումների մասին» N 1515-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունումը պայմանավորված է մինչև տարեվերջ փորձաքննությունների ծառայությունների ձեռքբերման նպատակով լրացուցիչ գումարի անհրաժեշտությամբ: 
«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով 1093 ծրագրի 11003. «Փորձաքննության ծառայություններ» միջոցառման իրականացման նպատակով  նախատեսվել է  220,279.4 հազ. դրամ: 2019 թվականի փետրվարի 6-ին փորձագիտական ծառայություններ ձեռքբերելու նպատակով Հայաստանի Հանրապետության արդարադատության նախարարությունը «Հայաստանի Հանրապետության փորձագիտական կենտրոն» պետական ոչ առևտրային կազմակերպության  հետ կնքել է № ՀՀԱՆ-ԳՉԾ-2019-1  պայմանագիրը:
Կնքված պայմանագրի շրջանակներում  2019 թվականի  ինն ամիսների ընթացքում փաստացի իրականացվել են թվով 5196 փորձաքննություններ (ըստ տարբեր հետազոտելի օբյեկտների)՝ ընդհանուր 184,707.6 հազար դրամ արժեքով, ինչը գերազանցում է պայմանագրով տվյալ ժամանակահատվածի համար նախատեսված համապատասխան ցուցանիշները: ՊՈԱԿ-ի կողմից  2019 թվականի ինն ամիսների ընթացքում  իրականացված փորձաքննությունների ընդհանուր քանակը 216-ով, իսկ գումարային արտահայտությամբ՝ ընդհանուր 19,513.2 հազար դրամի չափով գերազանցում է նախատեսվածին: 2018 թվականի նույն ժամանակահատվածի  համեմատ  փորձաքննությունների քանակը աճել է 443–ով:  2019 թվականի նոյեմբերի 12-ի դրությամբ «Հայաստանի Հանրապետության փորձագիտական կենտրոն» ՊՈԱԿ-ի  կողմից կատարվել է թվով 6086  փորձաքննություն` 217, 854.0 հազ. դրամ ընդհանուր գումարով:  Պայմանագրի շրջանակներում մատուցվող ծառայությունների դիմաց վճարման ենթակա գումարի մնացորդը կազմում է  2,425.4 հազ.դրամ, որը բավարար  չէ նույնիսկ նոյեմբեր ամսվա ընթացքում  փորձաքննություններ իրականացնելու  համար:
Հաշվի առնելով այն հանգամանքը, որ ամսական կտրվածքով միջինում մատուցվում է մոտ 22,000.0 հազ. դրամի փորձաքննության ծառայություններ, նախատեսվում է  այդ նպատակով հատկացված գումարը  ավելացնել  մոտ 23,000.0 հազ. դրամով:

2. Առաջարկվող կարգավորման բնույթը.

Մինչև տարեվերջ Հայաստանի Հանրապետության իրավասու մարմինների կողմից նշանակված դատական փորձաքննությունների ծառայությունների ձեռքբերումն ապահովելու նպատակով  առաջարկվում է Հայաստանի Հանրապետության արդարադատության նախարարության  1120.ծրագրի  11002. «Պրոբացիայի  ծառայություններ» և 31001. «ՀՀ արդարադատության նախարարության պրոբացիայի ծառայության կարողությունների զարգացում և տեխնիկական հագեցվածության ապահովում» միջոցառումների գծով տնտեսված միջոցներն ուղղել  փորձաքննությունների ծառայությունների ձեռքբերմանը: 
3.Նախագծի մշակման գործընթացում ներգրավված ինսիտուտները, անձինք
Նախագիծը մշակվել է Հայաստանի Հանրապետության արդարադատության նախարարության կողմից:

4. Ակնկալվող արդյունքը.
Սույն որոշման ընդունմամբ ակնկալվում է մինչև տարեվերջ ապահովել քրեական վարույթն իրականացնող մարմինների որոշումներով նշանակվելիք դատական փորձաքննությունների կատարումը։
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավա​րության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ կամ լրացումներ կատարելու ահրաժեշտություն չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավա​րության 2018 թվականի դեկտեմբերի 27-ի « N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:
